I бүлек

1.1. Борнаш урта   мәктәбе коллективының 2011-2012   нче уку

елындагы эшчәнлегенең төп юнәлешләренә анализ.          
Мәктәпнең еллык эше  тәбәндәге норматив документларга нигезләнеп алып барылды:

“Мәгариф турында” Россия Федерациясе Законы;

“Мәгариф турында” Татарстан Республикасы Законы;

Россия Федерациясе милли мәгариф доктринасы;

2004-2013 нче елларга Татарстан Республикасы дәүләт телләрен һәмТатарстан Республикасында башка телләрне саклау, өйрәнү һәм үстерү буенча ТР дәүләт программасы;

Мәгарифне информатизацияләү программасы;

“Мәгариф һәм Татарстан Республикасы укучылары сәламәтлеге” программасы      Апас районы яшьләренә патриотик тәрбия бирү программасы;
Борнаш урта гомуми белем бирү мәктәбенең 2006-2011 елларга үсеш программасы;

“Борнаш урта гомуми белем бирү мәктәбе уставы”.
     Узган уку елында мәктәп коллективы түбәндәге бурычларны чишү өстендә эшләде:

1 бурыч.

    Дәресләр үткәрүнең яңа формаларын, методларын камилләштереп, инновацион технологияләр кулланып, укучыларда белемгә ихтыяҗ тудырырга, иҗади потенциалларын ачарга.

     2011 -2012 нче уку елында Борнаш урта мәктәбендә 78 бала укыды һәм тәрбияләнде. Укыту укучыларның туган телендә татарча алып барылды.

      Мәгариф турында Законда күрсәтелгәнчә, мәктәп яшендәге һәр бала башлангыч белем, төп гомуми белем, урта гомуми белем алды. Мәктәптә укыту бердәм укыту планы нигезендә алып барылды. Укыту планының вариатив өлеше федераль компонентны көчәйтү юнәлешендә тормышка ашырылды. Барлык фәннәрдән дә укыту- программалары булдырылды, календарь- тематик планнар яңа укыту планы нигезендә төзелде. 2 бала 1 сыйныфта өйдә белем алды. Ул үзенә аерым тематик план нигезендә барды
      Мәктәптә 78 бала уку программаларын үзләштереп, класстан класска күчерелде. Укыту планында каралган фәннәр тиешле белемле укытучылар белән тәэмин ителде. Мәктәп буенча еллык программа үтәлеше 99%. Дәресләр бәйрәм көннәренә туры килү сәбәпле, керә алмады, программа темаларны берләштерү нәтиҗәсендә тулысынча үтәлде. Дәреслекләр белән тәэмин ителеш яхшы.
    Мәктәп буенча 3 укучы (3,8%) гел “5”легә, 30 укучы (38,4 %) “4” һәм “5” кә укыды. Узган уку елы белән чагыштырганда 4 % ка үсеш күзәтелә.

    Мәктәптә сәләтле балалар белән дәресләрдә, түгәрәкләрдә билгеле бер эш алып барыла. Быелгы уку елында район буенча үткәрелгән катнашырга тиешле 20 олимпиаданың 13ендә катнаштык, 8 укучы төрле фәннәрдән район күләмендә үзләренең көчләрен сынадылар. 9 сыйныф укучысы Тәхәвиев Руслан технологиядән-1, инглиз теленнән-2, математикадан-3, 11нче сыйныфтан Гилязова Налия инглиз теленнән -2, 11 нче класстан Хафизов Зөлфәт ТИН-1, хокуктан-1 күрсәткечләргә ия булдылар. Олимпиада нәтиҗәләренә күз салсак, сәләтле балалар белән эш тиешле дәрәҗәдә алып барылмавы күренә:

	Уку елы
	Катнашканфән
	Укучы саны
	I
	II
	III
	Призлы урыннар саны (%)

	2007-2008
	18
	13
	2
	2
	3
	7/ 16

	2008-2009
	16
	14
	0
	1
	1
	2/ 12

	2009-2010
	15
	10
	0
	1
	2
	3/ 20

	2010-2011
	15
	10
	3
	1
	2
	6/  40

	2011-2012
	13
	8
	2
	3
	2
	7/ 35


     Шулай да дистанцион олимпиадаларда, төрле конкурсларда катнашып күп кенә призлы урыннар яуладык. Тарих һәм сәнгать буенча “Беркемдә, берни дә онытылмый!” (җитәкчеләр Хәйруллина В.М., Сәлимуллина Г.К., Тәхәвиева Э.М.), “Мәскәү өчен сугыш” (җитәкче Хәйруллина В.М.), биология һәм химиядән “Безнең йортыбыз- Җир” (җитәкчеләр Бикмурзина Ф.И., Мингазова Г.Ә., Сәлимуллина Г.К.) викториналары, рус теле, математика, әйләнә- тирә дөньядан дистанцион олимпиадалар, сочинение, рәсем конкурсларында төрле дәрәҗәдәге дипломнар укучыларның белем дәрәҗәсен һәм сәләтләрен күрсәтә.     

  2 бурыч.

     Укыту-тәрбия процессының сыйфатын күтәрергә, БДИга хәзерлекне ныклы системага салырга.

     9 нчы  классны 4, 11нче сыйныфны 12 укучы тәмамлады. 

     9нчы класс укучылары яңа формада рус теле һәм математикадан ГИА, татар теленнән язма эш, үзләре сайлап татар әдәбиятыннан һәм физик культурадан телдән имтихан тапшырдылар. Математикадан 1 укучы “2” билгесе алды, аны кабат тапшырып, бу билге төзәтелде. 

	
	Катнашучы укучылар саны
	Уртача балл
	Өлгереш
	Сыйфат

	Рус теле  (ГИА)
	4 / 100%
	63,3 
	100%
	25 %

	Математика  (ГИА)
	4/ 100%
	52,7
	100%
	25 %

	Татар теле (язма)
	4/ 100%
	
	100%
	

	Татар әдәбияты (телдән)
	1/ 25%
	
	100%
	

	Физик культура
	3/ 75%
	
	100%
	


     11 класс укучылары татар теленнән традицион формада язма имтихан, мәҗбүри рәвештә математика һәм рус телләреннән дәүләт имтиханы тапшырдылар. Ә сайлап алуда  җәмгыять белеме, биология, химия, физика, литературадан БДИ тапшырдылар. 1 укучы рус теленнән “2”ле алып, аны кабат тапшырды һәм төзәтте.

                          2010 – 2011                                  2011- 2012

	
	Катнашкан укучылар саны
	Уртача балл
	өлгереш
	Катнашкан укучылар саны
	Уртача балл
	өлгереш

	Рус теле
	6/ 100%
	43
	100
	12/ 100%
	48,2
	100

	Математика
	6/ 100%
	50
	100
	12/ 100%
	41
	100

	Татар теле
	7/ 100%
	
	100
	-
	-
	-

	Җәмгыять белеме
	3/ 42%
	53
	100
	5/ 41%
	47,6
	100

	Физика
	-
	
	
	1/ 8%
	36
	100

	Биология
	-
	
	
	5/ 41%
	56,8
	100

	Химия
	-
	
	
	1/ 8%
	34
	0

	Литература
	-
	
	
	1/ 8%
	35
	100


     Укучыларның имтиханга әзерлекләре канәгатьләнерлек түгел. 9нчы классны тәмамлаган 4 укучының 3се 10нчы сыйныфта укуын дәвам иттерә. 11нче классны тәмамлаган 12 укучының  4 се югары,  8 е махсус уку йортларында укуын дәвам иттерә.

     Узган елдагы кебек, 2011-12 уку елында төрле фәннәрдән компьютер тестированиеләре булды. Тест нәтиҗәләре көтелгәннән югары булды.

3 бурыч.

Укыту- тәрбия процессында информацион технологияләрне активрак кулланып, конкурентлыкка сәләтле шәхес тәрбияләү.

Методик тема буенча эшләр план буенча башкарылды. Шуңардан чыгып, укытучыларның һәрберсе  үзбелемнәрен күтәрү  планнарын төзеделәр. 

     Информацион технологияләрне актив  кулланып ип. А.Ф.Миннебаева, Г.Ә.Мингазова, В.М.Хәйруллина, Г.В.Вәлиәмәтова, Д.Х.Вилданова, Ф.И.Вәлиев, Н.Ә.Гыйниятуллина, Г.К.Сәлимуллина, Э.М.Тәхәвиева, А.Г. Җамалиевалар ачык дәрес һәм тәрбия сәгатьләре күрсәтте. Тәхәвиева Э.М кызы “Ел укытучысы-2012”, Гыйниятуллина Н.Ә. “Мастер-класс” конкурсларында катнаштылар.

     Информацион технологияләр кулланып укыту һәм  тәрбияләү елдан ел активлаша. Барлык укытучылар да компьютер  кулланып ачык дәресләр һәм тәрбия дәресләре  күрсәтеп бетерделәр. Җитәкчелектә компьютер бик отышлы икәнен тагын бер кат үзен раслады. Алда эшлисе эшләр байтак. Һәр фәнче үзенең  папкасын булдырып, нәтиҗәле эшләүләрен теләп калына.
    16 укытучының һәркайсы ноутбук белән тәэмин ителгән, мәктәп бердәм Интернет челтәренә тоташкан  Интернет мөмкинлекләре, яңа технологияләр барлык укытучылар тарафыннан да тиешле дәрәҗәдә кулланылмады.Бу бурычны киләсе уку елында гамәлгә ашыру өстендә эшләү сорала. Хайруллина В.М..тарих һәм җәмгыять белеме, А.Г.Җамалиева информатика, Г.В.Вәлиәхмәтова инглиз теле, Г.Ә.Мингазова рус әдәбияты, А.Г.Әхмәтшина, Г.К.Сәлимуллина, Э.М.Тәхәвиева башлангыч сыйныф укытучылары, дәресләрендә интернеттан алынган материаллар күп кулландылар, презентацияләр күрсәттеләр.

4 бурыч.

Тәрбия эшендә инновацион технологияләр кулланып, укучыларның рухи тәрбиялелеген үстерү, иҗади сәләтләрен ачу, сәламәтлекләрен ныгыту.

     Узган уку елында  “Мәгариф һәм Татарстан Республикасы укучылары сәламәтлеге” программасын гамәлгә ашыру буенча эш дәвам иттерелде. Сәламәтләндерүгә ярдәм итә торган “Бронза дәрәҗәсендәге мәктәп”дигән статусны  саклап калдык.

     Ел саен балаларга медицина күзәтүе оештырыла. Бу уку елында  мәктәптә медицина хезмәте күрсәтү оештырылды. Грипп эпидемиясе вакытында укучыларның күпләп дәрес калдырулары күзәтелмәде. Ел буена мәктәп буенча 714 көн (467 көне- авырып) дәрес калдырылган, бу бер укучы 9,3, шул исәптән авырып 6,1 көн дәрес калдырган дигән сүз.

     Мәктәпне тулы йөреш белән тәмамлаучы класс юк. Балалар сәламәтлеген ныгытуда  мәктәп күләмендә эш алып барылды: линейкаларда файдалы киңәшләр әйтелде, лекцияләр тыңланды, спорт ярышлары, сәламәтлек айлыгы үткәрелде. Һәр классның үзенчәлекләрен искә алып, дәресләрдә физкультминуткалар үткәрелде, ә  иртәнге гимнастика системалы алып барылмады.  Сәламәтлекне  саклау һәм ныгыту буенча  эшне системалы дәвам итү сорала. 

Укытучыларның          педагогик осталыкларын        камилләштерү

   Мәктәп барлык фәннәрдән белемле педагогик кадрлар белән тәэмин ителгән. 

Мәктәптәге 16 укытучының квалификация    составы

     Борнаш урта мәктәбе коллективы соңгы  елда  “Информацион технологияләр нигезендә укыту-тәрбия процессына шәхси ориентацион килү” юнәлешендә эшләде. Һәр укучы шәхесенә ихтирам, аның мәнфәгатен аңлау, шәхси үзенчәлекләрен укыту-тәрбиядә исәпкә алу, дифференциаль биремнәр тәкъдим итү - мәктәпнең эш нәтиҗәлелеген күтәрүдә төп этәргеч булып торалар. 
     Укытучыларның профессиональ осталыгын үстерү, укыту-тәрбия эшен яхшырту өчен мәктәптә берничә юнәлештә методик эш алып барылды: педагогик киңәшмәләр, мәктәп методик берләшмәләр эше, алдынгы тәҗрибә,  квалификация күтәрү курсларында булу.

     Укыту-тәрбия процессын оештыруның төп мәсьәләләрен хәл итүдә, мәктәп тормышының һәрьяклап үсешен тәэмин итүдә педагогик киңәшмәләр зур роль уйныйлар. Узган уку елында “Безнең яңа мәктәп”милли белем инициативасының 2012 елга төп үсеш юнәлешләре”, “Управление качеством образования на основе компетентностного подхода”, “Мәктәпләрдә патриотик тәрбия бирү” дигән темаларга педагогик киңәшмәләр булып узды. Бу киңәшмәләрдәге чыгышлар, үзара тәҗрибә уртаклашу мәктәпнең төп методик темасын тормышка ашырырга ярдәм иттеләр.

     2011-2012 уку елында Сәлимуллина Г.К., Гыйниятуллина квалификация күтәрү курсларында булдылар, Вәлиәхмәтова Г.В. инглиз теле буенча белемен күтәрде, Миннубаева А.Ф. Татар дәүләт гуманитар педагогик университетын тәмамлап диплом алды. Агымдагы уку елында Мингазова Г.Ә., Җамалиева А.Г., Гыйниятуллина Н.Ә. аттестация үтеп квалификацион категорияләрен күтәрделәр, ә Сөләйманов И.Г., Хәйруллина В.М., тәрбияче Галиуллина С.Ш. квалификацион категорияләрен расладылар.

  Укучыларның тәрбиялелеге

     Бүгенге мәктәп алдында иң әһәмиятле бурыч - үзенең иҗади фикер йөртүен исбат итәргә сәләтле шәхес тәрбияләү.          Борнаш урта мәктәбе коллективы да бу уку елында  “Укучыларның белем сыйфатын, әхлак һәм рухи тәрбиялелеген, иҗади сәләтләрен үстерү” максатын тормышка ашыру юнәлешендә эшләде. Укытучылар балаларга белем бирү белән бергә тормышта үз юлын табарлык, әхлаклы шәхес тәрбияләргә  омтылалар. Һәрбер дәрес, һәр үткәрелгән чара, педагогика  нигезләренә таянып, укучының дөньяга карашын дөрес формалаштыруга юнәлтелгән. Бу максатка ирешү юлында укытучылар коллективы ата-аналар белән берлектә эш алып бара.

      2011- 2012 нче уку елында класстан тыш тәрбия чаралары системасы булдырылды: эш уку нагрузкасын исәпкә алып, айлык тематика буенча алып барылды. Һәр класс яшь үзенчәлекләрен исәпкә алып, аерым бер юнәлеш буенча эшләде.  

          Мәктәптә “Белем бәйрәме”, “Уңыш бәйрәме”, “Яңа ел кичәсе” һәм календарь буенча үткәрелгән башка бәйрәмнәр дә балаларга үз күңелләренә хуш килгән эшне сайлап алырлык, оештыру күнекмәләренә ия булырлык итеп үткәрелде. 

     Бикмурзина Ф.И. һәм сыйныф җитәкчеләре җитәкчелегендә “Өлкәннәр көнен”,  “Укытучылар” бәйрәме, “Әниләр көнен” 10, 23 нче февральне VII, 8 мартны VIII, Г.Тукай туган көнне 6, Җиңү бәйрәмен 9, “Соңгы кыңгырау” бәйрәмен XI класслар үткәрде. Бу чараларның укучыларда оештыру сәләте, үз эшеңә җаваплы караш, өлкәннәргә ихтирам тәрбияләүдә файдасы зур. Календарь бәйрәмнәр, түгәрәк даталар да билгеләп үтелде. Мәсәлән, “Халыклар бердәмлеге көне”, “Ватан геройлары көне” (Хәйруллина В.М.), Г.Тукай туган көнгә карата (Вәлиәхмәтова Г.В.), укучылар сабан туе (Бикмурзина Ф.И., Сөләйманов И.Г.) информацион технологиял кулланып, үзенчәлекле, мавыктыргыч итеп оештырылды. Шулай ук һәр класс патриотик темага үзенчәлекле, бер- берсен кабатламаган очрашулар үткәрелде. Традицион “Аҗаган” уеннары да яңа биремнәр кертелеп, укучыларның яшь үзенчәлекләренә нигезләнеп оештырылды.Казанда үткәрелгән Республикакүләп “Россия патриотлары үстерәбез” бәйгесендә безнең мәктәп командасы (җитәкчесе Хәйруллин А.Ә.) икенче урынга лаек булдылар. 

Быелгы уку елында “Созвездие- Йолдызлык” Республикакүләм фестивалендә дә уңышлы чыгыш ясадык: “Релакс” бию төркеме (җитәкче Вәлиәхмәтова Г.В.) районда 3 урынга, нәфис сүз буенча Тәхәвиев Р. белән Зәйнуллина Г. 2 урынга, “Нәфис сүз” номинациясендә Зәйнуллина И. беренче, “Вокал-соло” номинациясендә Гарифуллин М. Беренче урыннарга лаек дип табылдылар. Бу ике укучы Буада уздырылган ярымфиналда да уңышлы чыгыш ясап, мәктәбебезнең данын яклап кайттылар. (җитәкче Бикмурзина Ф.И). “Ватан” Республикакүләм конкурсында Гильметдинова Я. Районда беренче урынны алып, зона бәйгесендә катнашты (җитәкчесе Бикмурзина Ф.И.).

        Уку елы дәвамында дежурлык эшен нәтиҗәле оештырырга тырышабыз. Бу уку елында  да мәктәптә 4 пост: тәртип, чисталык, йөреш, туклану постлары эшләде. Дежурлык эше укучыларда эшләренә нәтиҗә ясарга, бер-берсен бәяләргә өйрәтә. Һәр дүшәмбедә, дежурлык эшенә нәтиҗә ясап, мәктәптә линейка үтә. Дежурлык тапшыруның яңа формаларын булдыруны бу уку елына бурыч итеп  куябыз. Шулай ук Форпост (җитәкчесе Сөләйманов И.Г.), “Ритм” (җитәкчесе Мингазова Г.Ә.) оешмалары да уңышлы гына эшләп килделәр, район тарафыннан уздырылган чаралар, конкурсларда катнашып призлы урыннарга лаек булдылар. 

              Мәктәптә узган уку елында 4 түгәрәк эшләде, анда 34 бала шөгыльләнде.  Рус теле, математика буенча оештырылган фән түгәрәкләренең эш нәтиҗәләре  тапшырылган БДИ да чагылды. Укучыларны түгәрәкләргә тартуның балаларның танып-белү эшчәнлеген активлаштыруда, иҗади эшчәнлеген үстерүдә файдасы зур. Укучылар иҗат йорты каршындагы 4 түгәрәк нәтиҗәле эшләде, август конференциясендә Сөләйманов И.Г. эшен югары бәяләп, Мактау грамотасы белэн бүләкләнде. Шулай ук шашка- шахмат түгәрәгенә йөрүче  укучылар да (җитәкчесе Вәлиев Ф.И.) районда уздырылган бәйгеләрдә призлы урыннарга ия булдылар.

     Мәктәптә күп еллардан бирле гаилә  белән мәктәп арасындагы мөнәсәбәтне якынайту максатыннан гаилә атналыгы үткәрү традициясе яшәп килә. Ата- аналар җыелышлары даими үтә. Анда төрле ситуацияләр чишелә, ГИБДД, МВД, медицина белән очрашулар, була, яңалыклар җиткерелә, ата- аналарны кызыксындырган сорауларга җаваплар бирелә, психологик укулар оештырыла.

     Мәктәпне тәмамлаган һәр укучы алдында мөһим адым - һөнәр сайлау тора. Мәктәп  укучыларны  шушы адымга ныклап әзерләргә тиеш. Кече яшьтән үк балаларны һөнәрләр белән таныштыру безнең бурычыбыз. Ә инде 9, 11 нче сыйныф укучылары мәктәп бусагасын атлап чыкканда төпле фикергә килергә тиеш. Сыйныф җитәкчеләре укучыларны тәрбия  сәгатьләрендә мөһим адымны сайларга әзерләделәр. Югары уку йортын  һәм һөнәр сайлаганда үзләренең теләк- омтылышларын, хезмәт базарын исәпкә алырга кирәклеге дә, таләп ителүче белгечлекләр рейтингы да укучыларга җиткерелде. 

    Укучылар белән төрле чаралар, тәрбия сәгатьләре үткәрелсә дә, бер укучыбыз бәлигъ булмаган балалар белән эшләү инспекциясенә исәпкә куелды.

Нәтиҗәләр:

                 1. Узган уку елында укучыларның белемлелек дәрәҗәсе артты. Уку елы ахырында укучыларның барысы да белем стандартлары таләпләренә җавап бирерлек белем алды . Белем сыйфаты 42,3% тәшкил итә. Бу – узган уку елына караганда 2,7%ка югарырак. Моңа мәгълүмати технологияләр куллану, дәресләрне актив формаларда үткәрү нәтиҗәсендә ирешелде. 

              2. Укучыларның сәламәтлекләрен ныгыту өстендә шактый гына эшләр башкарылды, авыру сәбәпле калдырылган дәресләр саны узган уку елы белән чагыштырганда кимеде  һәм бер укучыга 6 көн тәшкил итә.

              3. Укучыларның бер өлеше сәләтләрен, белемен кулланырга әзер булуын күрсәтте. Олимпиадаларда, смотр, конкурсларда, фәнни-гамәли конференцияләрдә актив катнаштылар, уңышлы чыгыш ясадылар. Мәктәп тәмамлаучыларның 14 %ы – югары уку йортларына, 71% ы урта һөнәри белем бирү учрежденияләренә укырга керде. 

            4. Укучыларның белем алуга конституцион хокукы гамәлгә ашырылды. Укучыларны I – XI классларга кабул итү тиешле дәрәҗәдә алып барыла. Мәктәп Уставы Россия Федерациясенең һәм Татарстан Республикасының “Мәгариф турында”гы законнары нигезендә төзелгән. Мәктәптә тиешле психологик халәт тудырылган.

             5.Укытучыларны яңа методик алымнар куллануга                                          кызыксындыру, республика, район күләмендәге иҗади конкурсларда актив катнашуларына ирешү буенча эш алып бару кирәк.
   Җитешсезлекләр:

1. Дәресләрдә, тәрбия эшендә яңа технологияләр әле барлык укытучылар тарафыннан да киң кулланылмый.

2. Сәләтле укучылар белән эш җитәрлек түгел.

3. Укучылар үзидарәсенең һәм өлкәннәр советының эшчәнлеге түбән, мөстәкыйльлеккә өйрәтү җитми.

5. Мастер-класслар күрсәтүне барлык укытучылар тарафыннан да  куллануга ирешәсе бар.

